КОМИ РЕСПУБЛИКАСА ТАРИФ СЛУЖБА ЙЫЛЫСЬ ПОЛОЖЕНИЕ
I. Панас

1. Коми Республикаса тариф служба (водзӧ - Служба) лоӧ Коми Республикаса олӧмӧ пӧртысь власьт органӧн, коді донъяс (тарифъяс) урчитан юкӧнын лӧсьӧдӧ да збыльмӧдӧ канму политика, ладмӧдӧ нормативнӧй инӧда удж, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн, коді Коми Республика мутасын канмусянь донъяс (тарифъяс) ладмӧдан юкӧнын да естественнӧй монополияяс юкӧнын збыльмӧдӧ дінмусянь канму контроль (дӧзьӧр) да лоӧ Коми Республикаса олӧмӧ пӧртысь власьт уполномочитӧм органӧн, коді координируйтӧ энергия видзтӧм да энергетическӧй окталун кыпӧдӧм кузя мероприятиеяс.

2. Аслас уджын Служба мыджсьӧ Россия Федерацияса Оланподув, федеральнӧй оланпасъяс, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъяс, Россия Федерацияса нормативнӧй инӧда мукӧд акт, Коми Республикаса Оланподув, Коми Республикаса оланпасъяс, Коми Республикаса Юралысьлӧн инӧда актъяс да Коми Республикаса Веськӧдлан котырлӧн инӧда актъяс вылӧ, а сідзжӧ тайӧ Положение вылӧ.

3.  Служба пӧртӧ олӧмӧ ассьыс уджсӧ кыдзи веськыда, сідзи и ӧтув олӧмӧ пӧртысь федеральнӧй власьт органъяскӧд, Коми Республикаса канму власьт органъяскӧд, Коми Республикаса канму органъяскӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд да ачыс примитӧ аслас уджмогъяс серти решениеяс.

4. Служба видзӧм вылӧ рӧскод сьӧмӧн могмӧдсьӧ Коми Республикаса республиканскӧй сьӧмкуд сьӧм тшӧт весьтӧ.

5. Служба лоӧ юридическӧй кывкутысьӧн, сылӧн эм Коми Республикаса канму канпасӧн да коми да роч кыв вылын гижӧм аслас нимӧн печать,  урчитӧм образеца мукӧд сикас печать, штамп да бланок, Россия Федерацияса оланпастэчас серти восьтӧм тшӧтъяс.

6. Служба збыльмӧдӧ учредительлысь удж да уджмогъяс Коми Республикаса торъя канму учреждениеяс серти (водзӧ — канму учреждениеяс), кутшӧмъясӧс урчитӧма Коми Республикаса Веськӧдлан котырӧн.

7. Службалӧн ин: Сыктывкар, Ленин ул., 73 к.

II. Шӧр могъяс

8. Службаса уджлӧн шӧр могъяс:

а) канмусянь ладмӧдны донъяс (тарифъяс);

б) кутчысьны, медым электрическӧй энергия (вынйӧр) вузалысьяслӧн да ньӧбысьяслӧн, а сідзжӧ шоныдӧн могмӧдысь организацияяслӧн да шоныд энергия (вынйӧр) ньӧбысьяслӧн экономика боксянь интересъясыс лӧсялісны ӧта-мӧдыскӧд;

в) воӧдчыны сыӧдз, медым коммунальнӧй комплексса организацияяслысь вузӧс да услугаяс ньӧбысьяслӧн интересъясыс да индӧм организацияяслӧн, кодъяс могмӧдӧны ньӧбысьясӧс тайӧ вузӧсъясӧн да услугаясӧн да коммунальнӧй комплексса организацияясӧс бур уджӧн, интересъясыс лӧсялісны ӧта-мӧдыскӧд;

г) оз позь урчитны  торъя категория ньӧбысьяслы электрическӧй энергия (вынйӧр), шоныд энергия (вынйӧр) да теплоноситель вылӧ кокньӧд донъяс мукӧд ньӧбысьлы  содтӧм донъяс (тарифъяс) тшӧт весьтӧ;

д) экономика боксянь ышӧдны сы могысь, медым кыпӧдны энергетическӧй окталунсӧ шоныд энергияӧн (вынйӧрӧн) да электрическӧй энергияӧн (вынйӧрӧн) вӧдитчигӧн шоныдӧн да электричествоӧн могмӧдан системаяслысь, коммунальнӧй инфраструктура системаяслысь да энергия видзтан технологияясӧн вӧдитчӧмлысь.

Вынсьӧдӧма Коми Республикаса Веськӧдлан котырлӧн

2012 во косму тӧлысь 23 лунся 148 №-а шуӧмӧн
